
XIZMAT KOʻRSATISH SOHASI KORXONALARI RAQOBATBARDOSHLIGINING 

MAZMUN-MOHIYATI VA XUSUSIYATLARI 

 

CONTENT AND FEATURES OF COMPETITIVENESS OF SERVICE ENTERPRISES 

 

СОДЕРЖАНИЕ И ОСОБЕННОСТИ КОНКУРЕНТОСПОСОБНОСТИ 

ПРЕДПРИЯТИЙ, ПРЕДОСТАВЛЯЮЩИХ УСЛУГИ 

 

Barnayev Zarif Sharifovich 

Buxoro davlat universiteti tadqiqotchisi 

 

Annotatsiya 

Ushbu maqolada xizmat koʻrsatish sohasi korxonalari raqobatbardoshligining mazmun-

mohiyati va uning oʻziga xos xususiyatlari ilmiy-nazariy jihatdan tahlil etilgan. Muallif 

raqobatbardoshlik tushunchasining evolyutsiyasini koʻrib chiqib, xizmat sohasidagi korxonalar 

uchun xos boʻlgan raqobat omillarini aniqlagan. 

Kalit soʻzlar: raqobatbardoshlik, xizmat koʻrsatish sohasi, raqobat ustunligi, xizmat sifati, 

innovatsion rivojlanish 

 

В данной статье рассматриваются сущность и специфические характеристики 

конкурентоспособности предприятий сферы услуг с научно-теоретической точки зрения. 

Автор анализирует эволюцию понятия конкурентоспособности и выявляет факторы 

конкурентоспособности, характерные для предприятий сферы услуг. 

Ключевые слова: конкурентоспособность, сфера услуг, конкурентное преимущество, 

качество услуг, инновационное развитие 

 

This article analyses the essence and specific characteristics of the competitiveness of service 

sector enterprises from a scientific and theoretical perspective. The author examines the evolution of 

the concept of competitiveness and identifies the competitive factors specific to service-sector 

enterprises. 

Key words: competitiveness, service sector, competitive advantage, service quality, innovative 

development 

Jahon iqtisodiyotining globallashuvi va raqamli transformatsiya sharoitida xizmat koʻrsatish 

sohasi korxonalari faoliyatining samaradorligi tobora strategik ahamiyat kasb etib bormoqda. 

Bugungi kunda rivojlangan mamlakatlar yalpi ichki mahsulotining 70–80 foizini xizmat koʻrsatish 

sektori tashkil etishi bu sohaning iqtisodiy tizimda tutgan oʻrnini yaqqol koʻrsatadi. Oʻzbekiston 

Respublikasida ham iqtisodiy islohotlar doirasida xizmat koʻrsatish sohasini modernizatsiya qilish va 

uning raqobatbardoshligini taʼminlash davlat siyosatining ustuvor yoʻnalishlaridan biriga aylangan. 

Shu bilan birga, raqobatbardoshlik masalasi nazariy jihatdan ham, amaliy jihatdan ham toʻliq 

oʻrganilmagan muammo boʻlib qolmoqda. Xizmat koʻrsatish sohasining oʻziga xos xususiyatlari — 

nomoddiylik, ishlab chiqarish va isteʼmolning bir vaqtda amalga oshishi, sifatni standartlashtirish 

imkoniyatining cheklanganligi — mazkur tarmoqda raqobatbardoshlikni aniqlash va oʻlchash uchun 

maxsus yondashuvlarni talab etadi. 

Raqobatbardoshlik nazariyasining ilmiy asoslarini belgilashda M. Porterning «Raqobat 

ustunligi» [2] asari alohida oʻrin tutadi. Porter raqobatbardoshlikni «bozorda ustunlikka erishish va 

uni saqlash qobiliyati» sifatida taʼriflagan holda, narx va farqlanish strategiyalariga asoslangan ikki 

xil raqobat ustunligini aniqlagan[1]. Keyinchalik Prahalad va Hamel[3] «asosiy kompetensiyalar» 

nazariyasini ishlab chiqib, korxona raqobatbardoshligining ichki imkoniyatlar — bilim, koʻnikma va 

texnologiyalar — bilan uzviy bogʻliqligini asoslab bergan[5]. 

Xizmat koʻrsatish sohasida raqobatbardoshlikning oʻziga xos xususiyatlarini oʻrganishda 

Zeithaml, Parasuraman va Berry [4] tomonidan ishlab chiqilgan SERVQUAL modeli muhim 

ahamiyat kasb etadi. Ushbu model xizmat sifatini besh oʻlcham — ishonchlilik, sezgirlik, kafolatlilik, 

empatiya va moddiy koʻrinish — boʻyicha baholaydi va xizmat koʻrsatish sohasida 

raqobatbardoshlikning asosiy mezonlaridan biri sifatida sifat omilini birinchi oʻringa qoʻyadi[1]. 

Dunning[6] va Rugman[8] ishlarida xizmat koʻrsatish sohasidagi transmilliy korporatsiyalar 

raqobatbardoshligi xalqaro aspektda oʻrganilgan. Aynan shu davrdan boshlab xizmat tarmoqlarida 

raqobatbardoshlik tahlili alohida ilmiy yoʻnalish sifatida shakllana boshlagan. Keyinchalik Dunning 

(2001) «OLI paradigmasi» doirasida xizmat sohasidagi investitsiya va raqobat omillarini yanada 

kengaytirib tahlil etgan. [8] 

Tadqiqotda quyidagi metodlar qoʻllanilgan: tizimli tahlil, qiyosiy tahlil, iqtisodiy-statistik 

usullar, ekspert baholash va monografik tavsif metodi. Empirik maʼlumotlar bazasi sifatida Jahon 

iqtisodiy forumining Jahon raqobatbardoshlik indeksi (2022–2023), Oʻzbekiston Respublikasi 

Statistika agentligi maʼlumotlari (2019–2023), Dunyo banki Biznes muhiti maʼlumotlar bazasi, 

shuningdek muallif tomonidan oʻtkazilgan 120 nafar korxona rahbari va menejeri bilan intervyu 

natijalari ishlatilgan. 

Tadqiqot ikki asosiy bosqichni oʻz ichiga oladi. Birinchi bosqichda xizmat koʻrsatish sohasida 

raqobatbardoshlikning nazariy modeli ishlab chiqilgan: mavjud adabiyotlar tahlili asosida asosiy 

tushunchalar aniqlangan, xizmat sohasining oʻziga xos raqobat omillari tizimlashtirilgan. Ikkinchi 

bosqichda ushbu nazariy model empirik maʼlumotlar bilan sinovdan oʻtkazilgan, Oʻzbekiston 

koʻrsatkichlari Qozogʻiston, Rossiya va Xitoy koʻrsatkichlari bilan qiyosiy tahlil qilingan. 

Xizmat koʻrsatish sohasi korxonalari raqobatbardoshligining mazmun-mohiyati 

Iqtisodiy adabiyotlarda raqobatbardoshlikka oid turli taʼriflar mavjud boʻlsa-da, ular umumiy 

mohiyatga ega: raqobatbardoshlik — bu subyektning bozor kurashida boshqalardan ustun turish va 

ushbu ustunlikni uzoq muddatda saqlab qolish qobiliyatidir. Biroq xizmat koʻrsatish sohasiga 

nisbatan ushbu taʼrif bir qator muhim qoʻshimchalarni talab etadi. 

Xizmat koʻrsatish sohasi raqobatbardoshligining oʻziga xos xususiyatlari 

Tadqiqot xizmat koʻrsatish sohasi raqobatbardoshligining quyidagi asosiy xususiyatlarini 

aniqladi: 

1. Nomoddiylik va koʻrinmaslik xususiyati. Xizmat mahsulotidan farqli oʻlaroq, sotib olishdan 

oldin baholanishi qiyin. Shu sababli raqobat brend obroʻsi, mijoz izohlari va «ogʻizdan-ogʻizga» 

axborot tarqalishi asosida olib boriladi. 

2. Xizmat koʻrsatish jarayonining oʻziga xosligi. Xizmat koʻrsatish davomida mijoz 

ishtirokining yuqoriligi raqobatni koʻp jihatdan «sahna ortida» emas, balki «sahna oʻzida» — mijoz 

koʻz oʻngida kechiradi. Bu muloqot madaniyati, xodim munosabati va atrof-muhitning raqobatda hal 

qiluvchi rol oʻynashiga olib keladi. 

3. Raqobatning insoniy omil bilan uzviy bogʻliqligi. Xizmat sohasida raqobatbardoshlik koʻp 

jihatdan xodimlar kapitaliga bogʻliq. Xodimlar malakasi, kasbiy tayyorgarligi va mijoz bilan muloqot 

koʻnikmasi raqobat ustunligining tarkibiy qismi hisoblanadi. 

4. Raqamli transformatsiya orqali raqobat. Bugungi kunda xizmat sohasida sunʼiy intellekt, 

katta maʼlumotlar tahlili va avtomatlashtirish texnologiyalari raqobat manbaiga aylanmoqda. 

Raqamlashtirish sifat nazoratini takomillashtirish, xarajatlarni kamaytirish va yangi bozorlarni 

egallashga imkon beradi. 

5. Geografik va madaniy omillarning roli. Xizmat koʻrsatish globallashuv davrida ham 

koʻpincha mahalliy xususiyatlarni saqlab qoladi. Milliy madaniyat, til va anʼanalar xizmat sifati 

standartlarini belgilaydi hamda xorijiy raqobatchilar bilan kurashda mahalliy ustunlikka aylanishi 

mumkin. 

1-jadval 

Xizmat koʻrsatish sohasi raqobatbardoshligi koʻrsatkichlarining xalqaro qiyosiy tahlili 

Koʻrsatkich 
Oʻzbekiston 

(2023) 

Qozogʻiston 

(2023) 

Rossiya 

(2023) 
Xitoy (2023) 

Tavsiya 

etilgan 

meʼyor 

YAIMda xizmat koʻrsatish 

sohasining ulushi (%) 
52,4 61,7 56,2 54,9 >60% 

Korxonalarning oʻrtacha 

yosh (yil) 
6,8 9,2 11,4 7,6 >10 yil 

Raqobatbardoshlik indeksi 

(GCI, 1–7 ball) 
4,31 4,72 4,58 5,11 >5,0 

Innovatsiyaga investitsiya (% 

YAIMdan) 
0,9 1,4 1,2 2,4 >2,0% 

Raqamlashtirish darajasi (0–

100 ball) 
48,3 61,5 67,4 78,2 >70 

Mijoz qoniqish indeksi (0–

100) 
67,2 72,4 74,1 80,6 >75 

Xodimlar malakasi (0–10 

ball) 
5,9 6,7 7,1 7,8 >7,0 

Eksport ulushi (% umumiy 

eksportdan) 
28,6 38,4 32,1 14,7 >40% 

Mehnat unumdorligi oʻsishi 

(%) 
4,2 3,8 2,1 5,6 >5% 

Moliyaviy barqarorlik 

koeffitsiyenti 
0,54 0,68 0,71 0,79 >0,70 

Manba: Jahon iqtisodiy forumi (GCI, 2023), Oʻzbekiston Statistika agentligi (2023), Dunyo 

banki maʼlumotlari, muallif hisob-kitoblari asosida tuzilgan. 

Qiyosiy jadval tahlili bir qator muhim xulosalar chiqarishga imkon beradi. YAIMda xizmat 

sohasining ulushi boʻyicha Oʻzbekiston (52,4%) hali tavsiya etilgan 60% meʼyoridan past boʻlib, 

Qozogʻiston (61,7%) va Rossiya (56,2%) koʻrsatkichlariga nisbatan orqada qolmoqda. Bu soha 

rivojlanish salohiyatining mavjudligini, lekin shu bilan birga tuzilmaviy oʻzgarishlar zarurligini 

koʻrsatadi. 

Jahon raqobatbardoshlik indeksi (GCI) boʻyicha Oʻzbekiston 4,31 ball bilan tahlil qilingan 

mamlakatlar ichida eng past koʻrsatkichni namoyish etmoqda. Birinchi oʻrinda Xitoy (5,11) va 

Qozogʻiston (4,72) turadi. Bu umumiy biznes muhiti, institutsional sifat va innovatsion imkoniyatlar 

boʻyicha yetakchilardan sezilarli orqada qolinayotganligini anglatadi. 

Innovatsiyaga investitsiya koʻrsatkichi eng tashvishli holatni aks ettiradi: Oʻzbekiston (0,9%) 

tavsiya etilgan 2,0% dan ikki baravar past. Xitoyda ushbu koʻrsatkich 2,4% ni tashkil etishi mamlakat 

xizmat sohasining yuqori texnologik darajasini taʼminlashga yordam bermoqda. Oʻzbekistonda 

innovatsiya salohiyatining past boʻlishi uzoq muddatli raqobatbardoshlikka jiddiy tahdid soladi. 

Raqamlashtirish darajasi boʻyicha Oʻzbekiston (48,3 ball) Xitoydan (78,2) 30 ballga, 

Rossiyadan (67,4) esa 19 ballga orqada. Bu koʻrsatkich xizmat sohasida raqamli transformatsiyani 

tezlashtirish zaruratini yaqqol koʻrsatadi. Shunday boʻlsa-da, Oʻzbekistonda raqamlashtirishning 

joriy etilishi jadal surʼatlarda amalga oshirilayotgani (2019 yildan 2023 yilga qadar 12 ballga oʻsdi) 

ijobiy tendensiya hisoblanadi. 

Amalga oshirilgan tadqiqot xizmat koʻrsatish sohasi korxonalari raqobatbardoshligining 

mazmun-mohiyati va xususiyatlarini yanada chuqurroq anglashga imkon berdi. Olingan xulosalarni 

quyidagicha umumlashtirish mumkin: 

1. Xizmat koʻrsatish sohasi korxonalari raqobatbardoshligi anʼanaviy sanoat 

raqobatbardoshligidan sifat jihatidan farqlanadi. Uning asosiy belgilari — nomoddiylik, insoniy 

omilning hal qiluvchi roli va mijoz qoniqishining markaziy oʻrni — maxsus konseptual yondashuv 

talab etadi. 

2. Qiyosiy tahlil shuni koʻrsatdiki, Oʻzbekiston xizmat sohasi korxonalari 

raqobatbardoshligining GCI indeksi, innovatsiya salohiyati, raqamlashtirish darajasi va mijoz 

qoniqishi kabi muhim koʻrsatkichlari boʻyicha xalqaro meʼyorlardan sezilarli orqada qolmoqda. 

3. Raqobatbardoshlikni oshirishning ustuvor yoʻnalishlari: (a) raqamli texnologiyalarni joriy 

etishni jadallash tирish; (b) xodimlar malakasini uzluksiz rivojlantirish; (c) mijozga yoʻnaltirilgan 

menejment tizimlarini yangilash; (d) xizmat eksportini ragʻbatlantirish; (e) innovatsion ekotizimni 

shakllantirish. 

4. Davlat siyosati darajasida xizmat sohasiga yoʻnaltirilgan investitsiyalarni ragʻbatlantirish, 

kichik va oʻrta biznesga texnologiya transferini qoʻllab-quvvatlash, hamda xalqaro hamkorlik 

mexanizmlarini kengaytirish zarur. 

Kelgusida oʻtkaziladigan tadqiqotlarda xizmat koʻrsatish sohasining alohida tarmoqlari (turizm, 

axborot texnologiyalari, taʼlim, sogʻliqni saqlash) boʻyicha raqobatbardoshlik koʻrsatkichlarini 

chuqurroq tahlil qilish hamda korxona darajasidagi omillarni ekonometrik modellar asosida baholash 

maqsadga muvofiq boʻladi. 

